
I
1. Ouverture de la séance publique

B M. Fernand Etgen, Président.- Ech maa-
chen d’Sitzung op.

m www.chd.lu

Huet d'Regierung eng Kommunikatioun ze
maachen?

B M. Pierre Gramegna, Ministre des Fi-
nances.- Nee, naischt, Har President.

B M. Fernand Etgen, Président.- Mir fanken
de Moien u mam Projet de loi 7447 iwwert de
Compte général ...

(Interruption par M. Alex Bodry)

O, entschéllegt! Jo, den Har Bodry huet
d'Wuert.

I
2. Dépoét d'une proposition de loi

B M. Alex Bodry (LSAP).- Ech wollt d'Wuert
froen, fir den Depot vun enger Proposition de
loi ze maachen, elo hei.

B M. Fernand Etgen, Président.- Har Bodry,
wannechgelift.

B M. Alex Bodry (LSAP).- Jo, Har President,
Kolleeginnen a Kolleegen, ech wollt a menger
Fonctioun als President vun der Commission
des Institutions an als ee vun de Cosignatairen

eng Proposition de loi hei deponéieren, wou et
drém geet, fir d'Gesetz vun 2007 iwwert de
Finanzement vun de Parteie respektiv fir och
d'Walgesetz ofzednneren.

Déi Proposition de loi ass d'Resultat vun enger
Rei vun Diskussiounen an Aarbechten, déi mer
an der Institutiounskommissioun iwwert déi
lescht Woche gefouert hunn. Si ass signéiert
nieft mir och vum Har Berger, vum Har
Gibéryen, vum Har Gloden, vun der Madamm
Lorsché, vum Har Baum a vum Har Clement. Si
gétt also gedroe vu samtleche Fraktiounen a

Sensibilitéiten, déi hei an der Chamber vertratt
sinn.

Et geet drém, fir eng Rei vun Upassungen ze
maachen, wat d'Parteiefinanzéierung ugeet, an
zwar éischtens, fir d’Konklusioun ze zéien aus
enger Rei vu rezente Phenomeener, déi sech
bei de Wale bemierkbar gemaach hunn. Op
dar enger Sdit zesummegesate Léschten, wou
also eng Léscht zwar den Numm vun enger
Partei dréit, mee awer an hirer Zesumme-
setzung och Vertrieder vun anere Parteie res-
pektiv  Associatiounen huet. Dat ass deen
éischte Phenomeen.

Den zweete Phenomeen, dee mer och an dar
Envergure net kannt hunn, sinn eenzel perséin-
lech Walcampagnen, déi gefouert sinn an déi
net onbedéngt erémzefanne sinn an de Konte
vun de jeeweilege Parteien, wou also eenzel
Kandidate fir sech Campagné maachen. An déi
musse sech selbstverstandlech deene selwechte
Reegele beuge wéi d'Parteie selwer.

Et geet also drém, fir op dédr enger Sait méi
Transparenz a méi Kloerheet an eis Texter hei
eranzebréngen. Och wélle mer d'Parteie
?Iéichbehandelen, wat d'Bezuschussung ugeet
ir hir Aarbechten op ddr enger Sdit, mee awer
och wat de Remboursement vun de Wal-
kampfkdschten ugeet.

Mir proposéieren och, fir eng Adaptatioun ze
maache vun deenen Dotatiounen, déi de Par-
teien zeguttkommen, wa se eng Rei vu Kondi-
tiounen erféllen. Déi sinn zénter dem éischte
Gesetz vun 2007 ni ugepasst ginn. An da ver-
siche mer och, eis zousatzlech Méttel ze ginn,
fir d'Donen, déi jo bei eis zu Létzebuerg strikt
reglementéiert sinn, nach besser an de Gréff ze
kréien, an deem Sénn, dass an Zukunft, wann
den Text esou duerchgeet, all Kandidat geha-
len ass, eng Deklaratioun op seng Eier ofze-
ginn, dass en d'Done richteg deklaréiert huet.
A wann en esou eng Deklaratioun net ofgétt
oder wann en eng falsch Deklaratioun ofgétt,
dann ass e perséinlech pénalement répréhen-
sible fir deen doten Akt.

Mir versichen also, op dar enger Séit de Par-
teien d'Méiglechkeet ze ginn, hir wichteg Mis-
siounen, déi se och duerch eis Verfassung
hunn, kénnen auszeféieren - duerfir brauche se
och staatlech Héllefen -, an op dér anerer Sait
awer och derfir ze suergen, dass d'Parteie
gldichgestallt sinn a jiddweree sech un déi
selwecht Reegele muss halen.

Merci. Ech bieden also, dat un déi zoustanneg
Gremie weiderzeginn, fir dass et kann an d'Pro-
zedur goen.

7509 - Proposition de loi

1. portant modification de la loi modifiée du 21
décembre 2007 portant réglementation du finan-
cement des partis politiques

2. portant modification de la loi électorale modi-
fiée du 18 février 2003

B M. Fernand Etgen, Président.- Merci vill-
mools, Har Bodry.

3. 7447 - Projet de loi portant regle-
ment du compte géneral de I'exer-
cice 2018

Da fanke mer u mam Projet de loi 7447 iwwert
de Compte général vum Exercice 2018. D'Rie-
deziit ass nom Basismodell festgeluecht.
D’Wuert huet direkt d'Rapportrice, d’'Madamm
Diane Adehm. Madamm Adehm, Dir hutt
d'Wuert.

Rapport de la Commission du Contréle de
I’exéecution budgétaire

®» Mme Diane Adehm (CSV), rapportrice.-
Har President, Dir Dammen an Dir Haren, am
Joer 2018 hunn d’Staatskonten ofgeschloss
mat engem Defizit vu ronn 425 Milliounen
Euro. Am Budget fir d’Joer 2018 war en Defizit
virgesi vun 967 Milliounen Euro. D'Resultat ass
also ém ganzer 542 Milliounen Euro besser wéi
virgesi fir d’Joer 2018.

Heizou muss een awer nach e puer zousatzlech
Erklarungen ofginn. Am Joer 2018 goufen zwee
Emprunten opgeholl, eemol 150 Milliounen
am Mee an eemol 500 Milliounen am Oktober.
An dés 650 Millioune sinn an de Recettes en
capital verbucht ginn. Doniewent goufen awer
och drdi Emprunte vun zesumme 700
Milliounen Euro zréckbezuelt. Dobai komme fir
den Exercice 2018 nach Alimentatioune vum
Fonds des routes a vum Fonds du rail vun am
Ganzen 350 Milliounen Euro, soudass d’Dé-
penses en capital ém 1 Milliard a 50 Milliounen
Euro eropgaange sinn.

Wa mir dés Operatiounen um Niveau vum
Budget en capital erausrechnen, hu mir am
Compte général nach en Defizit vu 25
Milliounen.

Wéi erkldgert sech dann dés ,Superperfor-
mance”, wéi de Finanzminister sech esou géren
ausdréckt? Do gétt et verschidden Erklarungen.

Engersdits hate mir eng favorabel Konjunktur
am Joer 2018. De PIB ass ém 2,6 % gewuess.
Dat ass awer manner séier wéi déi 3,7 %, déi
de Statec ugekénnegt hat. D’Inflatioun, déi
louch bei 1,5%. An de Chémage louch bei
5,5 % am Joer 2018.

Anerersdits huet déi automatesch elektronesch
Besteierung vun de Betriber mat sech bruecht,
dass d’Kierperschaftssteier an d'Verméigens-
steier vill méi zditno agedriwwe gi si wéi an der
Vergaangenheet. Zousatzlech goufen d'Réck-
stann, déi an der Besteierung vun de Betriber
nach ausstoungen, agedriwwen. Doduerjer wa-
ren déi courant Einname vum Staat am Joer
2018 ém eng 1 Milliard méi héich, wéi am
Budget 2018 virgesinn.

Har President, de Gesetzesprojet betreffend
d’Staatskonte vun 2018 gouf den 28. Juni 2019
an der Chamber hannerluecht. Et war och eng
Annex dobdi iwwert d’Entwécklung vun den
Einnamen an den Ausgabe vun de Spezialfon-
gen, genausou wéi d'Situatioun vun de Servi-
ces de I'Etat a gestion séparée.

Des Weidere begréisst d’Budgetskontrollkom-
missioun ausdrécklech, dass de Finanzminister
enger vun hire Fuerderungen aus der Vergaan-
genheet Rechnung gedroen huet an en Ta-
bleau gemaach huet mat den Autorisatiounen
aus de leschte Staatsbudgeten, fir Emprunten
opzehuelen.

Ausserdeem ginn  och déi verschidden
Emprunte mat den Detailer wéi Lafzéit, Taux
d’intérét an esou weider opgefouert. Dat
mécht d'Kontroll vun den Emprunten, déi de
Staat zitt, vill méi einfach.

De Létzebuerger Rechnungshaff huet sdin Avis
den 18. November 2019 an der Budgets-
kontrollkommissioun virgestallt. Eng laangjareg
Recommandatioun vun der Budgetskontroll-
kommissioun betréfft de Budget pour ordre,
also d'Gelder, déi de Staat anzitt, fir se weider-
zeleeden. An der Vergaangenheet hunn d’Cour
des comptes an d’Budgetskontrollkommissioun
émmer erém verlaangt, dass en Equiliber
zwéschent den Einnamen an den Ausgaben am
Budget pour ordre hiergestallt misst ginn.

De 27. Maéerz 2018 hat d’Budgetskontroll-
kommissioun eng Reunioun mat de Vertrieder
vum Finanzministere. Warend déser Reunioun
gouf  d’Budgetskontrollkommissioun infor-
méiert, dass am Kader vum Rapprochement
vun der Staatskontabilitéit op der Basis vum
Kontabilitéitsgesetz vun 1999 an der europde-
scher Method SEC 2010 och Annerungen um
Niveau vum Budget pour ordre kommen. Dés
Annerunge brénge mat sech, dass den Des-
equiliber téscht den Einnamen an den Ausga-
ben an Zukunft vill méi kleng waert sinn. An
dést waert ab dem Budgetsexercice 2019 de
Fall sinn.

Aus désem Grond léisst d'Bugetskontrollkom-
missioun hir Recommandatioun betreffend
dem Budget pour ordre an Zukunft falen.

Har President, d’lescht Joer huet d’Budgets-
kontrollkommissioun genausou wéi de Létze-
buerger Rechnungshaff e finanzielle Bilan ge-
frot vun der Steierreform, déi 2017 a Kraaft ge-
trueden ass. Mir musse leider feststellen, dass
dése Bilan net gemaach gouf. Mee mir verstinn
awer och, dass esou e Bilan net einfach ze maa-
chen ass, well d'indirekt finanziell Auswier-
kunge vun der Steierreform schwéier ze
moosse sinn.

An hirem Rapport iwwert d’Staatskonten 2018
vum 30. Dezember 2019 huet d’Cour des
comptes och eng Analys vun den Transferts de
crédit gemaach, an dést op Basis vum Kontabi-
litéitsgesetz vun 1999. Si huet festgestallt, dass
nach émmer verschidden Transferten net ge-
nuch motivéiert sinn an dass bei engem Minis-
tére d'Transferts de crédit systematesch vu
Beamten énnerschriwwe goufen, an net vum
zoustdnnege Minister, wéi d'Gesetz dat vir-
schreift.

De Rechnungshaff huet och festgestallt, dass
d'Avoire vun de Spezialfongen ém 29 Milliou-
nen Euro geklomme sinn, fir Enn 2018 bei
1 Milliard an 968 Milliounen ze leien.

Des Weideren halt de Rechnungshaff u senger
Recommandatioun fest, dés Presentatioun vun
de Spezialfonge misst verbessert ginn, haapt-
sachlech wat d'Opdeele vu verschiddenen Aus-
gaben ugeet.

Har President, komme mer elo zur Presentatioun
vum Budget no der europdescher Method, der
sougenannter SEC-2010-Presentatioun!

A sengem Avis vum 8. Oktober 2019 freet de
Staatsrot nach eng Kéier, dass d'Presentatioun
vun de Staatskonten op der Basis vum Kontabi-
litéitsgesetz vun 1999 un déi europdesch
Method SEC 2010 ugepasst soll ginn. D’Bud-
getskontrollkommissioun schléisst sech déser
Demande un.

Fir komplett ze sinn, wéll ech awer drop hiwei-
sen, dass de Minister de 27. Méaerz 2018 an

enger gemeinsamer Sitzung vun der Finanz-
kommissioun an der Budgetskontrollkommis-
sioun den Deputéierte verschidde Mesuré vir-
gestallt huet, fir déi zwou Presentatioune vun
de Konte méi no beieneen ze bréngen. Dés
Mesuré sollen och ab dem Budgetsjoer 2019
émgesat ginn. Als Budgetskontrollkommissioun
waerte mir d’Staatskonte vum Exercice 2019
dann och an deem Sénn kucken.

An désem Zesummenhang wéilt ech och nach
eng Kéier op méi eng al Recommandatioun
vun eiser Kommissioun zréckkommen. Et sollt
an der Vergaangenheet emol eng nei Budgets-
struktur zu Létzebuerg agefouert ginn. Den De-
putéierte Roger Negri hat als Budgetsrapporter
dat franséischt Gesetz vum 1. August 2001, déi
sougenannte Loi organique relative aux lois de
finances, och bekannt als LOLF, als Beispill ge-
holl. Och de Budgetsrapporter Yves Cruchten
hat op dem Roger Negri sdin deemolege Bud-
getsrapport verwisen.

(Interruption)

Jo, de Roger ass net méi énner eis, mee mir
schwétzen awer nach vun him.

B M. Fernand Etgen, Président.- O!
B Plusieurs voix.- O!

B Mme Diane Adehm (CSV), rapportrice.-
Also net méi heibannen, wuelverstanen!

(Hilarité)
B M. Gilles Roth (CSV).- Also, Madamm
Adehm, en ass awer nach zu Mamer, hein!

B Mme Diane Adehm (CSV), rapportrice.-
Jo, jo, jo.

(Brouhaha)

Zénter enger Reunioun vum 14. September
2014 huet d'Budgetskontrollkommissioun awer
ndischt méi zu désem Punkt vun der Regierung
héieren. Duerfir wiere mir frou, wa mir endlech
eng Antwert vun der Regierung kréichen, ob
d’LOLF eng Optioun fir déi nei Budgetsstruktur
zu Létzebuerg kéint sinn oder net.

Har President, fir weider Detailer iwwert de Ge-
setzesprojet vun de Staatskonten 2018 verwei-
sen ech op mai schréftleche Rapport.

Ofschléissend soen ech Merci fir d’Nolauschte-
ren a ginn den Accord vun der CSV-Fraktioun.

B Plusieurs voix.- Trés bien!

B M. Fernand Etgen, Président.- Merci vill-
mools, Madamm Adehm. Als éischte Riedner
ass den honorabelen Hédr André Bauler
agedroen. Hér Bauler, Dir hutt d'Wuert.

Discussion générale

» M. André Bauler (DP).- Merci, Har
President. Ech wollt der Madamm Adehm vill-
mools Merci soe fir hiren ausféierleche Rapport
zu de Staatskonten 2018. Si leescht vill Aar-
becht an der Comexbu. An dofir wollt ech hir
extra felicitéieren. Dat soll een och emol an
dése besénnlechen Deeg viru Chréschtdag
énnerstraichen.

B Plusieurs voix.- O!

B M. André Bauler (DP).- Dach ass et awer
qutt, wa mer d'Madamm Adehm an hirer Aar-
becht net eleng loossen a si och begleeden. An
dofir soen ech och menge Kolleegen aus der
Comexbu Merci fir hiert Matschaffen, hiert op-
mierksaamt Matschaffen. An och freeén ech
mech, datt d’Comexbu et an hire Recomman-
datiounen an och Konklusioune begréisst, datt
den Har Finanzminister bereet ass, beim aIUéir-
lechen Depot vum Staatsbudget d’Entweéck-
lung vun de Staatsemprunten, de klasseschen
Emprunts obligataires, d’Entwécklung vun der
Staatsschold, den Zénsen, déi ze bezuele sinn,
an d’Entwécklung vun den Emprunten, déi au-
toriséiert sinn, ze retracéieren. Et ass och gutt,
wa mer all sechs Méint iwwert d’Entwécklung
vun der Staatsschold an der Cofibu énnerriicht
ginn. Dat huet d'Comexbu eng Kéier ver-
laangt. An dat ass och kee Probleem fir dése
Finanzminister, deen eis jo och reegelméisseg,
also am trimestriellen Takt, iwwert d’Entwéck-
lung vun der budgetdrer Situatioun informéiert.

Dat gesot, ginn ech den Accord vun eiser Frak-
tioun, soe Merci fir Ar Opmierksamkeet a wén-
schen lech elo scho schéi Feierdeeg.

B Plusieurs voix.- O!

B M. Fernand Etgen, Président.- Merci vill-
mools, Har Bauler. Den nachsten ageschriw-
wene Riedner ass den honorabelen Har Alex
Bodry. Har Bodry, Dir hutt d'Wuert.

B M. Alex Bodry (LSAP).- Jo, Har President,
Dir Dammen an Dir Haren, och vun eiser Sait
Merci der Rapportrice, zemools well se am
Tounfall an der Aschatzung vun der Lag dés
Kéier vill méi rasonabel war a méi zen war, ...

B M. Georges Engel (LSAP).- Richteg!

B M. Alex Bodry (LSAP).- ... wéi dat emol
kuerz virun de Walen de Fall war, hei bei enger
anlecher Operatioun.

(Interruption par M. Georges Engel)
D’Zaite changéieren heiansdo.

Dat gesot, mengen ech, dass een awer hei sollt
ervirhiewen, dass mer et hei bei de Konte vun
2018 mat enger ganz favorabeler Entwécklung
ze dinn hunn, wat d’'Staatsfinanzen ugeet,
d’éffentlech Finanzen insgesamt ugeet, well
mer zénter Laangem awer an der Situatioun
sinn - quitte dass exzeptionell Elementer hei
matgespillt hunn -, dass den Zentralstaat an
engem Quasiequiliber ass, wat d’Konte vun
2018 ugeet, mat engem minimalen Defizit vu
25 Milliounen Euro, wann een d’Emprunten
erausrechent, no der SEC-2010-Method ausge-
rechent. A gradesou fénnt een eigentlech e po-
sitiivt Bild bei den éffentleche Finanzen insge-
samt, well och gesamtstaatlech si mer an
engem Iwwerschoss vun den Einname vun 1,4
Milliarden. Och dat ass eng ganz exzeptionell
Situatioun, déi mer an deem Joer 2018 erém-
fannen.

Dat obwuel, dat ass a priori e Paradox, obwuel
déi wirtschaftlech Daten 2018 sech méi negativ
entwéckelt hunn, wéi d’Prognose waren, wéi
mer d'Opstellung hate vum Budget 2018. Dat
bestategt eigentlech déi Feststellung, déi mer
déi lescht Jore gemaach hunn, dass émmer méi
staark eng Lasskoppelung kénnt vum wirt-
schaftleche Wuesstum an den Einname vun de
Steieren, dass do net méi déi Korrelatioun, déi
soss bal perfekt war, mat enger liichter jarle-
cher Verschibung, erémzefannen ass an deem
selwechte Mooss.

Wa mer an den Detail ginn, stelle mer fest, dass
par rapport zu dem Budget 2018 d’Einname
sech ém bal 8% no uewe beweegt hunn,
haaptsachlech duerch eng exzeptionell Pro-
gressioun vun der Kierperschaftssteier, mee och
déi aner Steieren hu sech positiv entwéckelt, an
doniewent awer, géif ech soen, eng dach zo-
lidd Disziplinn bei den Ausgaben, well d’Aus-
gabe sech némmen ém gutt 1 % no uewe be-
weegt hunn. An dat erkldert, firwat dass mer
dann, énnert dem Stréch, praktesch 950 Mil-
lioune Verbesserung vun der Equilibersituatioun
hu par rapport zu deem, wéi mer de Budget
hei 2018 gestémmt hunn.

Ech mengen, dat alles ass u sech positiv. Et
schéngt och, wéi wa sech 2019 en énlecht Bild
géif weisen, wann een déi lescht Zuele kuckt,
déi der Chamber vun der Regierung matge-
deelt si ginn. Do wéerte mer jo an e puer Méint
da méi wéssen, och op deem dote Punkt.

Wichteg schéngt mer och ze sinn, dass nieft
der reegelméisseger Entwécklung vun den Ein-
namen an den Ausgaben, déi d’Chamber kritt
an deenen trimestrielle Sitzungen, dé mer
hunn - Comexbu a Finanzkommissioun - mam
Finanzminister, dass zum selwechte Moment
oder dann, wann déi néideg Date virleien, mer
och d'Informatioune géife kréien iwwert de
Stand vun de Scholden, mee awer och iwwert
de Stand vun der Tresorerie. Ech mengen, déi
dréi Elementer gehéieren zesummen, wann ee
sech als Chamber e Bild wéllt maachen iwwert
déi momentan Situatioun vun de Staatsfinan-
zen.

Ech wéll e leschte Punkt nach eng Kéier rappe-
|éieren. Dat riskéiert émmer, verluer ze goen.
Ech mengen, mir misste per Gesetz d’Fro ree-
gele vun den Empruntsautorisatiounen. Et ass
juristesch net gekldert. All Joers, bei all Budget,
et ass och elo beim Budget 2020 de Fall, freet
d'Regierung d’Autorisatioun vun der Chamber,
fir kénnen Emprunten, dés Kéier an Héicht,
mengen ech, vun enger Milliard, ze zéien.
D’Regierung huet awer nach al Autorisatiou-
nen, fir Emprunten ze zéien. An et ass ni kloer
gewiescht, wéi dat ze interpretéieren ass.

Kann eng Regierung nach op al Autorisatiou-
nen, déi se duerch al Budgetsgesetzer kritt
huet, zréckgraifen? Oder géllt eigentlech ném-
men déi Autorisatioun, déi d’Chamber gétt fir
dat bestémmt Joer, wou d'Regierung dann der-
vunner Gebrauch mécht?

Ech mengen, mir waren eis an der Kommis-
sioun eens, dass eis Interpretatioun ass, dass
een net op al Autorisatioune kann zréckgréifen,
dass déi géllt, déi ee freet. Ech mengen, dat
misst een awer kloerstellen, fir dass dat u
sech ee fir alle Mol esou oder esou ass. Well
et ass, mengen ech, net gutt, dass u sech
eigentlech d'Regierung nach fir - bon! - e puer
Milliarden, mengen ech, Autorisatiounen op-
stoen huet aus der Vergaangenheet, a si freet
allkéiers nach eng nei mat derbai. Dat mécht
am Fong kee Sénn, deemno wéi d'Interpreta-
tioun ass.

Also ech soen dat einfach, mengen ech: Et
muss een dat rechtlech kloerstellen, dass ee
weess, Wéi et ass. An da kénne jo jeeweileg

